
 
Fundur í langhlaupanefnd FRÍ 

 

Dagsetning: 23. apríl 2024 

Staðsetning: Teams 

Tímasetning: Fundur hófst kl. 16:00 

Fundarmenn: Gísli Vilberg, Inga Dís og Sonja Sif sem skrifaði fundargerð. Friðleifur boðaði fjarveru. 

Íris komst ekki en Sonja hringdi í hana eftir fund til að impra á nokkrum atriðum fyrir VÍR.  

 
1.​ Meistaramót í 5 km. Allt að verða klárt fyrir VÍR. Verðlaun, fánar, dómari og annað klárt. 

Freyr og Sonja Sif ætla að mæta niður í bæ á fimmtudaginn, Freyr ætlar að ræsa hlaupið og 

svo sjá þau um að afhenda verðlaun. Vonandi komast fleiri úr nefndinni og stjórn. Athuga 

þarf að samræma aldursflokka MÍ hlaupa samkvæmt nýrri reglugerð (nr. 34) við þá 

aldursflokka sem félögin hafa unnið út frá. Ákveðið var á stjórnarfundi í hádeginu í dag að 

aldursflokkar miðast við fæðingarár en ekki fæðingardag.  Sonja tekur að sér að heyra í ÍR og 

Tímatöku (Unnur og Helgi) til að passa upp á að það sé samræmi í þessu.  

 

2.​ Umræður um fréttatilkynningu ÍBR  um að RVK-maraþon verði ekki vottað af FRÍ, ennfremur 

að hlaupaviðburðurinn sé vottaður af AIMS. AIMS er hagnaðardrifið félag skipuleggjanda 

hlaupa og fá meðlimir þess viðburði sína birt á hlaupadagatali þess gegn gjaldi ($800).  

Samkv. AIMS er forsenda meðlimaskráningar leyfi frá sérsambandi þess lands sem hlaupið fer 

fram í auk þess þarf hlaupið að vera löglega mælt samkv. World Athletics.   ÍBR hefur ekki 

leyfi frá FRÍ og hyggst ekki sækja leyfi samkvæmt fréttatilkynningu þess eðlis.  Til umræðu var 

einkum að hlaup ÍBR uppfylla ekki þau skilyrði sem AIMS setur, ennfremur að gefið sé til 

kynna að AIMS viðurkenni hlaup með einhverjum hætti og þar með séu rangar upplýsingar 

veittar í markaðsskyni.   

 

 

3.​ MÍ maraþon. Unnið er að því að klára samtal við aðra aðila vegna MÍ í maraþoni. 

 

4.​ Greinarskrif. Fórum aðeins yfir hvað Inga Dís er búin að vera dugleg að skrifa greinar, reynum 

að virkja fleiri til að aðstoða. Allar góðar hugmyndir af greinum eru vel þegnar.  



 

5. Önnur mál 

Reglugerð um utanvegahlaup. -Í vinnslu að fella leiðbeiningar um framkvæmd utanvegahlaupa 

inn í reglugerð um götuhlaup, í stað þess að búa til sértæka reglugerð um utanvegahlaup. 

Markmiðið er að koma utanvegahlaupum í sama ferli og götuhlaup þ.e. vottun og allt sem í því 

felst. Inga Dís var búin að taka saman samanburð á öllum greinum reglugerðarinnar og 

leiðbeininganna, sem Gísli vann svo áfram og sameinaði og aðlagaði svo að heildstæð drög um 

reglugerð sem dekkar utanvega- og götuhlaup. Stutt umræða um vinnu Gísla á fundinum og 

ákveðið að á næsta fundi verði allir nefndarmenn búnir að kynna sér efni reglugerðarinnar og 

hún tekin fyrir á næsta fundi.   

 

-Persónuverndarmál. Umræða um hvort eigi að skrá afrek barna í götuhlaupum í afrekaskrá. Á 

Norðurlöndunum eru afrek barna yngri en 12 ára ekki skráð í afrekaskrá. Fyrirspurn var send til 

ÍSÍ sem hafði ekki skýr svör. Skoða þarf hvernig önnur sérsambönd meðhöndla afrek barna, þó 

með þeim huga að afrek barna sem taka þátt í almenningshlaupum er með öllu ólíkt en afrek 

barns sem tekur þátt í móti á vegum sérsambands í íþrótt sem það æfir. . Sonja tók að sér að sjá 

hvernig KSÍ gerir þetta. Inga Dís leggur áherslu á að stjórnin fari yfir persónuverndarmál hvað 

varðar afrekaskrá (Sif) og úrslitaskrá (Þór). 

 

 

 

Fundi slitið 16:43. 

Fundarritari var Sonja Sif Jóhannsdóttir  

  

 


